
Caay ko mamapawan ako a kimad

Yo cecay a romi’ad, pakimad ko mama ako to rakat 1 ’orip nira, sowal
sa, “ Yo kaemang ho, sakatolo a selal mitilid 1 kosiyaw kako, itiya 1,
tadapakoyoc ho ko ’orip no ina ato mama ako, o kasoy ho ko sapitangtang
to hemay, tayra i maraayay a ’alo miradom to sapitangtang to hemay, ano o
tingalaway kaeso’ay nananomen, tayra 1 lotok miradom to nemnem. O roma
sato, ano awa to ko kasoy no loma’, mikasoy to kako, ano mikasoy kako,
mikaleto to ci Namohan malocafay talalotok mikasoy, anca talapalapalaan.

Maraod to ko kafaliyosan, adihay to ko cikacik 1 lakelal
no ’alo, ’aloman ko tamdaw a tayra miala to cikacik, nikawrira ano tata’ang
ho ko nanom no ’alo, kalidkid ko nanom, katalawan to a milakec. Yo cecay
a romi’ad, naikoran no faliyos, awa ko mato’asay i loma’, tayra sa kami
tatosa 1 ’alo, fangcal ko romi’ad itiya, sa ciferang sa kami tatosa to nika
tata’ak ko cidal, licay sa ci Namoh takowanan, mafana’ kiso midangoy?
saan, itiya ho mafokil ho kako midangoy, nika mafana’ kako hanako a
paca’of.

Itiya 1, awa:ay ko cimacima a tamdaw 1 taliyok niyam, edeng kami

tatosa aca, nengneng han no mako ko taliyok no katomirengan niyam, i

sa’amisan ira ko satingalaw sanay masafanaway a nanom, o tadafangcalay
pidangoyan itira saan ko faloco’ ako, helong to riko’, hacecacecy han no
mako mi’awas talasifo’ nora fanaw, mamidangoy to kako, nika cima ko
mafana’ay kinatolo ho kako miawas, awaay to marawis no wa’ay ako ko
lalinik, o talaw aca kinapina to ko pi’ok’ok to nanom, mafana’ ho kako itiya,
o fana’ ako, ““ O dengan to! O dengan to! saan ko harateng ako. ” Ikor noni
awa to ko fana’ ako. Caay katenes, kafahalan mato iraay ko mitengtengay 1
aikor no ’afala ako a patalahekal, pasalong maseka’ a matalaw, talipa’elal
kako, nengneng hanako ko taliyok, awaay ko cimacima a tamdaw, deng ci
kaka Namoh a ca:cay.

Itiya 1, ano caay kalemed kako o mama’alol ito, kona awaay to kiso ato
kamo a malakaka, misaharaterateng kako to laday tonini a demak, so’elin
to! O palemed to no sida’itay a Wama sa kako. Orasaka itini 1 hekal ma’orip
kita, aka ka pitawal a miaray to pa’oripay kitanan a Wama. O roma sato, aka
ka pitawal mingodo to ina ato mama no mita, o nipatalaan no Wama to
sadama a midipot i titaanan cangra. ” saan ko kimad no mama ako, caay ka

tawal no mako tahada’oc.

